Врз основа на член 35 став 3 од Законот за социјалната заштита ("Службен весник на Република Македонија" бр.50/97, 16/2000, 17/2003, 65/2004, 62/2005 и 111/05),  министерот за труд и социјална политика, донесе
ПРАВИЛНИК
за критериумите и начинот на остварување на правото на домување за лица без родители и родителска грижа до 18-годишна возраст, односно и по престанување на старателството, а најмногу до 26-годишна возраст, социјално загрозени-станбено необезбедени
Член 1
      Со овој правилник се уредуваат критериумите и начинот на остварување на правото на домување на лица без родители и родителска грижа до 18 годишна возраст односно и по престанокот на старателството но најмногу до 26 годишна возраст кое е социјално загрозено-станбено необезбедено ( во натамошниот текст: лице  кое е станбено необезбедено).
Критериуми за остварување на правото на домување
Член 2
    При остварување на правото на домување, за лицето кое е станбено необезбедено, се земаат во предвид следните критериуми:
· видот и времетраење на користењето на правото од социјална заштита
· семејна и материјална состојба на лицето кое е станбено необезбедено
· станбената необезбеденост
Член 3
    
 При остварување на правото на домување за лицето кое е станбено необезбедено се зема во предвид видот на правото од социјална заштита и времетраењето на неговото користење од страна на лицето станбено необезбедено и тоа:
· право на сместување во установа или во згрижувачко семејство,
· право на постојана парична помош.
· право на парична помош на лице кое до 18 годишна возраст имало статус на дете без родители и родителска грижа.
При остварување на правото на домување се зема во предвид за лицето кое е стнабено необезбедено се зема во предвид видот и користењето на правото од социјална заштита да траело најмалку пет години.
По исклучок од  став 2 на овој член, центарот за социјална работа може  да предложи  правото на домување да го оствари и лице кое е станбено необезбедено, за кое ќе утврди дека е невработено и нема средтва за егистенција
Член 4
        При остварувањето на правото на домување се зема во предвид семејната и материјалната состојба и тоа приходите по сите основи на лицето станбено необезбедено, на неговиот брачен другар и другите членови на неговото семејство, со кој тоа живее во заедница и за кои постои обврска за меѓусебно издржување согласно Законот за семејство.
      Како приход на семејството во смисла на став 1 од овој член не се сметаат приходите остварени по основа на паричен надоместок за помош и нега од друго лице, детски додаток и посебен додаток, остварени согласно закон.
      Правото на домување може да  оствари лице кое е станбено необезбедено во зависност од висината на приходите  по сите основи, утврдена од просечната месечна нето плата по работник во Република Македонија, остварена во претходната година ( во  понатамошниот текст: основица) и тоа намногу до:
 - 80% од основицата за еден член - самец; 
-  90% од основицата за семејство од два члена; и
-  100% од основицата за семејство од три члена.
      При остварување на право на домување за лицето кое е станбено необезбедено се зема предвид дали е на редовно школување, тоа или член на неговото семејство е лице неспособно за работа, односно лице со телесна или интелектуална попреченост, дали има повеќе членови во семејството со пониски вкупни приходи на семејството, односно не остварува никакви приходи или е на редовно школување. 
                                                    Член 5

Како станбено необезбедено лице во смисла на овој правилник се смета лице кое не поседува или користи стан или друг недвижен имот во лична сопственост, во сопственост на неговите родителите, неговиот брачен другар или нивното малолетното дете,  односно е сопственик или корисник на  руиниран или недоизграден станбен простор и друг несоодветен станбен простор, кој не ги задоволува неопходните услови за живеење.
Како станбено необезбедено лице нема да се смета  ако:
· лицето или член на неговото семејство поседува стан или друг недвижен имот во лична сопственост, лицето, неговите родители, неговиот брачен другар или нивнотот малолетно дете отуѓило стан или друг недвиЃен имот во последните три години пред поднесувањето на барањето;
· користи стан под закуп во сопственост на Република Македонија ; 
· може да го реши станбеното прашање со поведување постапка за распределба на оставина на оставител, на кој може да се јави како наследник согласно закон или во текот на постапката не се прифатил за наследник; и
· врз доброволна основа или на друг начин е прифатено  од родител, близок сродник или од трето лице и со тоа го решило станбеното прашање.
Начин на остварување на правото на домување
                                                        Член 6
За остварување на правото на домување се поднесува барање за остварување на правото на домување до центарот за социјална работа, кон кое се приложува и:
      -  уверение за државјанство, односно дозвола за постојан престој во Република Македонија за лицето  станбено необезбедено;
· доказ за место на живеење за лицето кое станбено необезбедено ( фотокопија од лична карта, пасош или друга јавна исправа);
· Уверение од управата за јавни приходи за поседување во лична сопственост недвижен имот за лицето и членовите на неговото семејство (родител, брачен другар и неговото малолетно дете) во местото на раѓање и живеење;
· изјава заверена кај нотар дека лицето и членовите на неговото семејство(родител, брачен другар и неговото малолетно дете), не поседува во лична сопственост стан или друг  недвижен имот, односно дека не оттуѓил ваков имот и дека на друг начин не може да ја реши станбената необезбеденост, 
· документ, за лицето и членовите на неговото семејство, за приходите остварени по основа на плата, пензија или друго редовно примање во последните три месеци;
· потврда дека лицето и работно способните членовите на неговото семејство не се вработени;
· извод од матична книга на родени и венчани, за себе и за членовите на неговото семејството;
· Наод и мислење за оцена на работната способност, односно за специфичните потреби на лицата со пречки во интелектуланиот или телесниот развој до 26-годишна возраст од стручен орган; и
· потврда за редовно школување за лицето и неговиот брачен другар доколку е на редовно школување.
Член 7

Центарот за социјална работа, врз основа на поднесеното барање со приложената документација ја утврдува фактичката состојба и одлучува за остварување на правото на домување.
Член 8

 Центарот за социјална работа надлежен според местото на живеењена лицето кое е станбено необезбедено, по поднесеното барање за остварување на  правото на домување одлучува по претходно прибавено мислење на на стручен тим од центарот за социјална работа кој претходно постапувал по предметот.
Член 9
Правото на домување  се остварува со:
-    сместување во опремен или неопремен стан, индивидуален 
           станбен објект или негов дел, за кој центарот за социјална работа 
           склучил договор за користење под закуп;
· субвенција на закупнина за користење под закуп, односно закупнина и комунални трошоци за опремен или неопремен стан,   индивидуален станбен објект или  негов дел; 
· доделување на средства за санација, адаптација и реконструкција
      на неопходен станбен простор;
· надомест на трошоците за сместување во студентски дом.
Член 10
Лицето кое е станбено необезбедено се сместува во стан,   индивидуален станбен објект или  негов дел под закуп и иститот го користи согласно решение и упатство на надлежниот центар за социјална работа. 
Член 11
Еден стан, индивидуален станбен објект или негов дел под закуп може да користи едно или повеќе лица во зависност од квадратуратана станот и тоа од 15 м2 до 20м2 за едно лице, опремен за задоволување на основните потреби за живеење. 
Член 12
            Субвенцијата на закупнината за користење на опремен или неопремен стан, индивидуален станбен објект или негов дел под закуп се обезбедува во случај кога центарот за социјална работа на лицето станбено необебедено нема да му обезбеди домување согласно член 9  став 1 алинеја 1,2 и 4 од овој правилник.
            За лице кое е станбено необезбедено субвенцијата на закупнината се  обезбедува под услови утвредени со член 11 и 13 од овој правилник.

Член 13
Центарот за социјална работа ги покрива трошоците за закупнина и комуналните трошоци (електрична енергија, парно греење, вода и ѓубретарина) и тоа за:
- лице-самец со вкупни приходи до 40% од основицата;
- двочлено семејство со вкупни приходи над 40% до 55% од основицата; и
- трочлено и повеќечлено семејство со вкупни приходи над 55% до 65% од основицата.   
Центарот за социјална работа ги покрива трошоците за закупнина  и тоа за:
- лице-самец со вкупни приходи над 40% до 50% од основицата;
- двочлено семејство со вкупни приходи над 55% до 65% од основицата; и
- трочлено и повеќечлено семејство со вкупни приходи над 65 до 75% од основицата.
Центарот за социјална работа покрива 50%од закупнината за користење на станбениот простор  и тоа за:
- лице-самец со вкупни приходи над 50% до 80% од основицата;
- двочлено семејство со вкупни приходи над 65% до 90% од основицата; и 
- трочлено и повеќечлено семејство со вкупни приходи над 75% до 100% од основицата.





Член 14
Центарот за социјална работа остварувањето на правото на домување со  доделување на средства за санација, адаптација и реконструкција на  руиниран или недоизграден станбен простор, во сопственост или користење на лицето кое е стабено необезбедено, го врши врз основа на предмер-пресметка изготвена од стручно лице, за фактичките трошоци за неопходните градежни работи, кои треба да се изведат за создавање на основни услови за живеење. 
Член 15
За лице кое е станбено необезбедено и на редовно школувањем, за кое центарот за социјална работа нема да му обезбеди домување согласно член 9 алинеја 1, 2 и 3 од овој правилник, се обезбедува надомест на трошоците за сместување во студенски дом.
Член 16

Овој правилник влегува во сила осмиот ден од денот на објавувањето во "Службен весник на Република Македонија".
Бр.__________
__________ 2006 год.                                            Министер за труд и
    С к о п ј е                                                          социјална политика
                                                                              Стевчо Јакимовски

